
Malema 24:12 Te ba pagɛ boraa wa ge yeti ba behɛ Na'ayenɛ n bo ba nɔse'ere.
Tɛɛnhegɔ 18:6 Levidoma wa poan nɛra han ihege enŋa n kɛn'ɛre teŋsɛka poan

Israel teŋa wa poan la a suunre zan'an wa'an zen'an te Na'ayenɛ wan loe la
poan na,

ARut 1:18 Naomi n baŋɛ te Arut lo' la a suunre zan'an te a doohe en la, a ka le
yele en se'ere.

1 Yelebiŋ'a 28:9 Solomon, n dayɔa wa, nan ho sɔ Yenɛ la ho suunre zan'an, ge
na'aha en. Na'ayenɛ behere la nɛra woo suunre la a potɛn'ɛre. Ho han ɛ en, ho
wan nyɛ en. Ge ho han bire poore bahɛ en a me wan bire poore bo ho.

Nehemia 4:6 Te tomam n mɛ dangoone la se'em n bala, te de zen'an woo ta zom
paɛ dewoko porogerɛ. Se'ere n sɔe la, nɛreba la zan'an tone mɛ la ba suunre
zan'an.

Yob  23:13 Ge Yenɛ boe la a tɔka, ane n wan tee en, enŋa n bote se'em te a eta.
Magaha  29:11 Gerego suunre ihege te  a tanha,  ge yamdaana suunre ane la

baanlam.
Isaiah 26:3 Sɛba sunya n lo kaŋkaŋe la hom la te hom beha ba la ho sunma'ahom

la.
AMarkɩ 5:15 Ban paɛ Yesu zen'en la, ba nyɛ' boraa sɛka te bonbɛ'ɛhe tuha tuha n

ze'ele a poan yɛhera wa te a zin'an bilam nya yɛ' fusonɔ ge tara yam somɔ, te
dabeem daa kɛn' ba la.

ALuki 8:35 Bala te nɛreba yehe keŋɛ te ba behɛ sɛla n eŋɛ la. Te ban paɛ Yesu
zen'en la, ba nyɛ' te boraa la daa zin'an du' Yesu. A me yɛ' futo mɛ ge te a
potɛn'ɛrɛ bɔna soŋa soŋa. Bilam te dabeem kɛn' ba.

Tõoma 17:11 Berea teŋa nɛreba daa kelehere yɛla gana Tesalonika teŋa nɛreba
la. Ban daa an la kɛle kelehera Yenɛ yetɔgom la. Ba me daa kan'anle Yenɛ
gɔnɔ la daarɛ woo te ba behɛ nya Paul la Silas la n yele se'em la dela sera bii
la dagɛ sera.

Tõoma 20:19 N daa dela Yesu yameŋa sigihe n mea la kele la nintam ge me nyɛ'
namehegɔ zo'e zo'e yɛhera la Yudoma la n eere n na'ma zen'an la.

Rom 7:25 Mam pɛngɛ Yenɛ doohe to Daana Yesu Krista poan. Lan ane mam
se'em n wana. Mam potɛn'ɛrɛ poan te mam tara na'ahera Yenɛ ge mam iŋganɛ
la kelom tona la be'em.

Rom 8:6 Te hon se'em n boe bɔŋsɛka taaba te ho mea potɛn'ɛrɛ bɔta la, tare la
kum kena na. Ge hon me se'em potɛn'ɛrɛ n tɛn'ɛhe sɛla te Sea la bɔta la, me
tare la vom la sunma'ahom kena na.

Rom 8:27 Ge Yenɛ, se'em n mi' to sunya n ane se'em la mi' a Sea la n tɛn'ɛhe
se'em mɛ. Se'ere n sɔe la, a Sea la n de se'em n sɔe sohora bɔ'ɔra Yenɛ
nɛreba la dɔla la Yenɛ sunboolom n de se'em.



Rom  11:34 Ane n mi' to Daana Na'ayenɛ potɛn'ɛrɛ n de se'em? Ane n wan ta'an
kan'an en?

Rom 12:2 Ge da dekɛ ya ya mɛhe eta yelese'a te teŋa wa zuo woo eta la. Ge ton
bahɛ ya te Yenɛ tee ya suunre te a ta'an nyɛ' potɛn'ɛrɛ paalega. Te bala te ya
nya wan mina sɛla te Yenɛ bɔta, wo yelese'a n ane soŋa ge eta Yenɛ suunre
nyɛlom.

Rom 12:16 Ete ya nɛra woo boyena. Ge da zɛnkere ya mɛhe saazuo, Ge ton
sirihe ya ya mɛhe tona bɔ'ɔra nɛreba. Da dekɛ ya ya mɛhe tɛn'ɛha te yamam
dela yamdoma.

Rom 14:5 Nɛra ayema tɛn'ɛhe te dabaherɛ deyena n ne de'a ninmɔ'ɔrɛ dabaherɛ
gana  dabeha  zan'an.  Ge  te  nɛra  ayema  me  tɛn'ɛhɛ  te  dabeha  woo  dela
boyena. Bala, la dela nɛra woo bɔkera sɛla te a tɛn'ɛha.

Rom 15:6 Te bala te ya zanwaabe wan lagom la nɔyenɛ pɛngɛ Yenɛ se'em n de
to Daana Yesu Krista Sɔ' wa.

1 Korentɩ 1:10 Ge n sɔɔnrɔ, to Daana Yesu Krista paŋa poan, n yeti  ya mɛ la
ninmɔ'ɔrɛ. Te ya zan'an sakera bɔ'ɔra taaba. Bala, te yelehego kan bɔna ya
teŋasoka. De ya sɛba n wan naa nɔɔrɛ tara potɛn'yenɛ.

1 Korentɩ 2:16 Wo lan golehɛ se'em la, Ane n tare sore te a pa'alɛ Yenɛ Sea la,
ane  n  wan  ta'an  kan'an  Na'ayenɛ.  Ge  han  dɛna  tomam,  to  tare  la  Krista
potɛn'ɛrɛ.

2 Korentɩ 7:7 Ge la daa dagɛ la a kene mea la ma'an n daa soŋɛ tɔ. N daa wa'ana
la, a yele to yan daa soŋɛ en se'em la. A yele to yan kɔ'ɔn bɔta te ya nyɛ' mam
se'em, la ya suunre n sagom se'em, la yan maahom te ya ze'ele n pooren
se'em. Bala, n tare popeelom mɛ nananawa gana mam daa tare se'em yia la.

2 Korentɩ 8:12 Ge ya han mɔ'ɛ nini te ya bo bo'olom, Na'ayenɛ behera la sɛla te ya
tara te ya bo la ge tɔ'ɔra ya bo'olom la. Ge a kan behera la sɛla te ya ka tara te
ya bo la.

2 Korentɩ 9:2 Mam mi' te ya bote ya soŋɛ. Bala n me pon ŋmɛ' n nyɔn'ɔn mɛ ya
zuo bo nɛresɛba n boe Makedonia teŋa poan la mɛ. N daa yele ba yeti,  To
sɔɔnrɔ sɛba n boe Greek teŋa poan la, daa pon maahom la yuunse'ere n tole
ha la te ba soŋɛ. Bala, ya ninmɔ'ɔrɛ la bala me bahɛ te nɛra basɛba me zo'e
zo'e mɔ'ɛ nini mɛ te ba soŋɛ.

2 Korentɩ 13:11 Ge nananawa, n sɔɔnrɔ, daanse'ere n bala. Kpeŋe ya, ya mɛhe
sɛ' ze'ele soŋa soŋa. Kelehe ya yetɔgom sebo te n yɛta ya wa ge me sakere ya
bɔ'ɔra taaba gee me bone ya mɛ la sunma'ahom. Na'ayenɛ se'em n de nɔŋerɛ
daana la sunma'ahom daana la wan bɔna la ya.

Efɛɛzɩ 4:23 Tee ya suunre la ya tɛn'ɛseto te ya tara yia  saŋa la ge nya bɔna
bɔŋsɛka n ane soŋa nananawa.

Filipi 2:2,3 n yeti ya la ninmɔ'ɔrɛ wa te ya tara la tɛn'ɛn koŋɔ la ya bahɛ mam te n
popeelom perɛ.  Tare  ya  nɔŋɔlom bɔ'ɔra  taaba ge  tara  nɔyenɛ  la  tɛn'ɛhegɔ
koyena. 3 Da bahɛ ya te ya eta la sɛla n de nyika bonɔ bii ya pa'alɛ ya mɛhe te
ya ta'an ŋmɛ' ya nyɔn'ɔnrɔ. Ge sirihe ya mɛhe bɔ'ɔra taaba ge tɛn'ɛhe ya daarɛ



woo te sɛba gane ya.
Filipi 4:2 Ge n bene yamam pɔgɔhe seyi' wa, Euodia la Sintike te ya kpeŋe ya

mɛhe la ya sakɛ tara nɔyenɛ yɛhera Na'ayenɛ yɛla poan.
Filipi 4:7 Yenɛ sunma'ahom la n gaŋɛ la asaala bɔkerɛ la, wan bahɛ te ya suunre

la ya potɛn'ɛra bɔna ma'an Krista Yesu sore dɔlɔga la poan.
Kolɔsɛ 3:12 Yamam n de Yenɛ nɛreba. A nɔŋɛ ya mɛ ge loe ya te ya dɛna a mɛŋa

nɛreba.  Bala,  tara nɛreba ninbɔn'ɔn,  ge tara nɔŋerɛ,  ge sirihe ya  mɛhe,  ge
bɔ'ɔra nɛreba na'ahegɔ, ge me tara sugure bɔ'ɔra nɛreba.

2  Tesaloniki  2:2 te ya da bahɛ ya te yele dena wa ba daana ya ge te ya tara
potɛn'ɛra ayi'  ayi'  tɛn'ɛha te Na'ayenɛ daarɛ la paɛ. Daanse'ere la dela nɛra
se'em me n solone sɛla n wa wa'an pooren na bii se'em n me eere tɔgɔra bala.
La kelom ta'an dɛna se'em n yele, te tomam golehɛ yele dena wa eŋɛ gɔŋɔ
poan.

2 Timõtɩ 1:7 Te Yenɛ Sea la te a bo to la ka bahɛ mɛ te dabeem n tara tɔ. Ge, a
Sea la ton bo to la paŋa ge bahɛ te to nɔŋɛ Yenɛ la nɛreba, ge me bahɛ tɔ te to
tara to mɛhe soŋa soŋa.

ATiti  2:6 Dene mea le yɛ'ɛha, yele bodibinpaalehe la la ninmɔ'ɔrɛ te ba tara ba
mɛhe soŋa soŋa.

Ebre - Hebru - 8:10 Na'ayenɛ yeti, Saŋsɛka te n tɔgɔra wa han ta paɛ, nɔbiŋere
paalɛ la te n wan biŋe la Israeldoma n wana. N wan golehɛ n pa'alegɔ la eŋɛ la
ba sunya la ba potɛn'ɛra poan. N wan dɛna ba Yenɛ te bama me dɛna mam
nɛreba.

1 Pɩyɛɛrɩ 1:13 Dene poan, da gan' ya ginha. Tare ya ya mɛhe soŋa soŋa ge bahɛ
ya te yan sakɛ sɛla gura ya potɛn'ɛre poan la kɔ'ɔn tɛn'ɛha la som sebo te
Na'ayenɛ yeti a eŋɛ bo ya daanse'ere daarɛ te Yesu Krista nɛɛra a mɛŋa na la.

1 Pɩyɛɛrɩ 5:2 Magahɛ wo duŋkeena n gure piihe se'em la, yamam me dɛna sɛba n
wan gura nɛresɛba te Na'ayenɛ dekɛ bo ya la. Behera ya ba soŋa soŋa wo
Na'ayenɛ sunboolom. Ge da behera ya ba wo ya ka bote ya behera ba me la.
Da tone ya  tooma la yɔɔrɔ ma'an zuo, ge ya  tona mɛ la ya suunre zan'an
zan'an.

2 Pɩyɛɛrɩ 3:1 Ge n zɔ'sonɔ wa, gɔŋkona wa nya pa'ahɛ la n gɔnɔ toyi' n bala te n
golehɛ bo ya wa. N gɔnɔ toyi' mea zan'an la, n kpeŋe n mɛŋa mɛ golehɛ bo ya
te ya tɛn'ɛhɛ mɛ soŋa soŋa yɛhera la yelese'a n de yelemɛŋɛrɛ la.

Pukre  17:9 Dena wa tare la yam la bɔkerɛ kena na. Zuto toyopɔe la dela zɔya
ayopɔe. Zɔya aŋa n bala, te pɔka la zin'an a zuo la. Zuto toyopɔe la me le dɛna
la nadoma bayopɔe.

